
248. 
Врз основа на член 72 став 3 од Законот за возду-

хопловство („Службен весник на Република Македони-
ја“ бр. 14/06 и 24/07), директорот на Агенцијата за ци-
вилно воздухопловство донесе 

 
П Р А В И Л Н И К 

ЗА ФОРМАТА, СОДРЖИНАТА И НАЧИНОТ НА ВО-
ДЕЊЕ НА РЕГИСТЕР НА АЕРОДРОМИ, РЕГИСТЕР  
НА ЛЕТАЛИШТА И ЕВИДЕНЦИЈА НА ТЕРЕНИ 

 
Член 1 

Со овој правилник се пропишува формата, содржи-
ната и начинот на водење на регистер на аеродроми, 
регистер на леталишта и евиденција на терени. 

 
Член 2 

 (1) Регистерот на аеродроми, регистерот на летали-
шта и евиденцијата на терени се водат во форма на 
книги со тврди корици, А4 формат, кои овозможуваат 
лесна замена и интерполација на страниците во истите. 

(2) Содржината на регистерот на аеродроми е даден 
во прилог 1 кој е составен дел на овој правилник. 

(3) Содржината на регистерот на леталишта е даден 
во прилог 2 кој е составен дел на овој правилник. 

 (4) Содржината на евиденцијата на аеродроми е да-
дена во прилог 3 кој е составен дел на овој правилник. 

 (5) Првите страни на регистрите од став 2 и 3 на 
овој член и уписните листови од став 4 на овој член се 
заверуваат со потпис на овластено лице  и печат од 
Агенцијата за цивилно воздухопловство (во натамошен 
текст АЦВ). 

 
Член 3 

 (1) Операторот односно сопственикот на аеродро-
мот, односно леталиштето, со барањето за воведување 
на аеродромот, односно леталиштето во регистер на ае-
родроми односно регистер на леталишта, ги доставува 
следните документи: 

1. Доказ за вршење на соодветна дејност за опера-
торот или сопственикот на аеродромот односно лета-
лиштето;  

2. Пополнет образец Уписен лист за аеродроми од-
носно леталишта; 

3. Уверение за исполнување на условите за безбед-
но користење; 

4. Решение од надлежен орган за извршен технички 
преглед на објектите; 

5. Одобрение од надлежен орган за користење на 
објектите; 

6. Заверен геодетски елаборат за правецот, должи-
ната и широчината на полетно-слетната патека и коор-
динати и надморска височина на референтната точка 
на аеродромот односно леталиштето и праговите на по-
летно-слетната патека; 

7. Доказ за имотно-правниот статус на земјиштето; 
8. Урбанистичка ситуација на аеродромот со диспо-

зиција и намена на објектите. 
(2) Корисникот на теренот, со барањето за воведу-

вање на теренот во евиденција на терени, ги доставува 
следните документи: 

1. Доказ за вршење на дејноста на корисникот на 
теренот; 

2. Пополнет образец Уписен лист за терени; 
3. Географска или топографска карта на теренот во 

М - 1:25.000 со вцртани населени места, сообраќајна 
мрежа, приодно-одлетни рамнини и препреки кои би 
можеле да ја загрозат безбедноста на воздушната пло-
видба; 

4. План или скица на теренот во М – 1:2.500 во вер-
тикална и хоризонтална проекција, со сите градежно-
урбанистички елементи во просторот; 

5. Упатство за користење на теренот со содржина 
согласно член 48 од Правилникот за начинот на ле-
тање и користење на змаеви, тврдокрилци и параг-
лајдери. 

(3) Документите од став 1 и 2 на овој член се чуваат 
во посебни влошки за секој аеродром, леталиште или 
терен.  

 
Член 4 

 (1) Измени во регистерот се внесуваат исклучиво 
по барање на операторот или сопственикот на аеродро-
мот, леталиштето односно теренот врз основа на запис-
ник од инспекциски надзор и издаденото решение од 
АЦВ. 

(2) Измените од став 1 на овој член се вршат со за-
мена на уписниот лист. 

 
Член 5 

 (1) При регистрацијата на аеродроми и леталишта 
се доделува регистерска ознака на аеродромот, спорт-
скиот аеродром, леталиштето и аеродромот за сопстве-
ни потреби според следното: 

a) за воздухопловни пристаништа почнувајќи од 
ВП01; 

б) за спортски аеродроми почнувајќи од СА01; 
ц) за леталишта почнувајќи од бројот Л01; 
д) за аеродроми за сопствени потреби почнувајќи 

од бројот АСП01. 
(2) Доколку аеродромот односно леталиштето се 

користи за редовен воздушен сообраќај, знакот на ае-
родромот односно леталиштето се определува согласно 
стандардите и препорачаните практики на ICAO во 
Doc 7910 – Индикатори на локации. 

(3) За добивање на меѓународниот ICAO знак од 
став 2 на овој член, операторот на аеродромот односно 
леталиштето доставува сопствен предлог до АЦВ при 
што првите две букви треба да се LW_ _.  

 
Член 6 

Регистерот на аеродроми, регистерот на леталишта 
и евиденцијата на терени се чуват на безбедно место во 
АЦВ од кражба, пожар, оштетување или слично. 

 
Член 7 

(1) Податоците во регистерот на аеродроми, реги-
стерот на леталишта и евиденцијата на терени се јавни. 

(2) Извод од регистерот се издава врз основа на 
писмено барање доставено до АЦВ, без надомест. 

 
Член 8 

Со денот на влегување во сила на овој правилник 
престанува да се применува Правилникот за впишува-
ње на аеродроми во уписник на цивилни аеродроми и 
леталишта во уписник на леталишта (“Службен лист на 
СФРЈ” бр. 11/79). 

 
Член 9 

Овој правилник влегува во сила наредниот ден од 
денот на објавувањето во “Службен весник на Репуб-
лика Македонија”. 

 
  Бр. 03-2799/1     

7 декември 2007 година                 Директор, 
      Скопје                           Ернад Фејзулаху, с.р. 

